
 

Igl quart quartal 2022 ò la suprastanza communala  

tracto tranter oter igls affars suandonts: 

 

Immobiglias, fatgs da santieri e sepultura, provedimaint d’ava 

− Approvaziun digl contract da compra per la tgamona digl ewz ("Tgesa da Sett") a Beiva. 

− Approvaziun digl contract da compra per l’anterioura tgesa communala a Marmorera. 

− Approvaziun digl contract da compra conc. la parcella nr. 4266, Sulom, a Savognin. 

− Approvaziun digl contract da compra conc. la parcella nr. 4267, Sulom, a Savognin. 

 

Fatgs generals, fatgs da persunal, economia e provedimaint d’energeia  

− Approvaziun dalla cunvignientscha d’affiliier igl register funsil Surses agl cres da register 

funsil Alvra a parteir digl 1. da fanadour 2023.  

− Decisiun davart las maseiras tgi èn neidas tematisadas allas ouras da consultaziun dalla 

populaziun dallas vischnancas da Cunter e Salouf. 

− Decisiun da prolungar igl mandat cun la PROJEKT.BOX GmbH, Malans, per igl taimp digl 

schaner anfignen igl fanadour 2023 per igl sustign dalla partiziun svilup digl li.   

− Decisiun da sa participar alla finanziaziun digl project parzial «Center da maz e d’elaboraziun 

da tgern Alvra», tenor la clav da repartiziun digls costs dalla Regiun Alvra.  

− Deliberaziun digl sboz dalla lescha davart igl adiever da fis artifizials aint igl cumegn da 

Surses per mangs dalla radunanza communala. Chel vign sottamess scu cunterproposta 

all’iniziativa tgi è neida inoltrada per introdueir en scumond da fis artifizials.  

− Decisiun da conceder ena cumpensaziun da carascheia da 2.7 % per igl 2023 sen las paias 

digl persunal communal, sa basond alla decisiun dalla Regenza grischuna. 

 

Turissem 

− Decisiun d’augmentar las taxas da giasts per igl 1. da matg 2023 e d’imponder igl augmaint 

dallas antradas supplementaras generadas per amplifitgier l’infrastructura turistica. 

 

Siertad publica e traffic 

− Elecziun da Marco Pontiggia scu nov cumandant da pumpiers digls pumpiers Surses a parteir 

digl 1. da schaner 2023.  

− Decisiun da surdar l’elaboraziun dalla planisaziun d’utilisaziun «Singletrails» agl biro Caprez 

Ingenieure AG, Davos Dorf.  

 

Fatgs da biagier, planificaziun digl territori e planisaziun locala 

− Decisiun da surdar l’incumbensa pertutgont l’elaboraziun digl plan da quartier Bursa agl biro 

da planisaziun Stauffer & Studach, Coira. 

− Denominaziun digls planisaders principals per l’elaboraziun digls projects d’investiziun 2023 

digl cumegn:  

▪ Farmada d’auto da posta Mulegns: Widmer Ingenieure SA, Coira/Tinizong 

▪ Sosta d’urdegns Lai Barnagn, Savognin: partiziun construcziun|energeia|ovras (intern), 

statica: inschignier Guido Luzio, Savognin 

▪ Provedimaint d’ava e dismessa d’ava persa se Flex: Planisaziun Sonder SA, Salouf 

▪ Veia Caross, Savognin: Planisaziun Sonder SA, Salouf 

▪ Veia Sumvei, Tinizong: Planisaziun Sonder SA, Salouf 

− Decisiun da surdar diversas lavours pertutgont la sanaziun dall’anterioura tgesa da scola 

Beiva: 

▪ Indrez d’audio e d’illuminaziun dalla tribuna ad Elektro Wettstein AG, Beiva 

▪ Lavours da cuvreida alla firma Mettler Prader SA  

▪ Montascha digls lavabos cun fundamaint alla Scrinareia Uffer SA, Cunter  

▪ Lavours generalas da scrinari alla Holzwerk Kolb GmbH, Savognin 

▪ Nattageda da construcziun e nattageda finala alla firma Rebak GmbH, Tinizong 

− Approvaziun dalla "Cunvignientscha conc. honorar planisader general" cun Ruch & Partner 

Architekten SA, Son Murezza, pertutgont igl project d’investiziun dalla construcziun nova 

dalla tgesa da scola Grava a Savognin. 

  



 
 

− Decisiun da surpiglier la veia d’access agls Mulegns (siva dalla sotparcellaziun dalla parcella 

nr. 9801) dad armasuisse Immobilien ed approvaziun digl contract da compra pertutgont las 

parcellas nr. 9868 e nr. 9966. 

− Decisiun da surdar las lavours d’impressari pertutgont la veia d’access Veia Fusso a Tinizong 

alla firma Luzi Bau AG, Zirang. 

 

Ovras communalas, infrastructura turistica, economia forestala 

− Decisiun da surdar las lavours da lagn per la construcziun nova dalla Punt Mulegn a Parsonz 

alla Uffer SA. 

− Decisiun da tscherner la varianta dalla punt cun la cumbinaziun da lagn e betun pertutgont 

igl project per l’avertura digl Gôt Grond tranter Savognin e Tinizong e d’incumbensar igl biro 

Widmer Ingenieure SA, Coira/Tinizong, cun l’elaboraziun dalla planisaziun detagleda.  

− Barat d’infurmaziuns cun igl deputo aint igl Cunsegl grond Fabio Luzio pertutgont temas sen 

camp cantunal or digl Cunsegl grond. 

− Decisiun da surdar las lavours per migliurar igl profil digl catram dallas veias Val Nandro e 

Rodas, scu er per adattaziuns dalla veia a Dinvei, Parsonz alla firma Mettler Prader SA, 

Coira/Cunter. 

− Decisiun da surdar las lavours da surstructura digls tumbigns e da transferimaint digls 

tumbigns a Dinvei, Riom, alla firma Mettler Prader SA, Coira/Cunter. 

 

 

Tinizong, igls 30 da schaner 2023                       Suprastanza communala da Surses 


